
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

2010 воын видз-му овмöс прöдукциялысь, сырьёлысь да сёян-юанлысь республиканскöй рынок котыртöм йылысь 

Медым могмöдны Коми Республикаса йöзöс сёян-юанöн да збыльмöдны «Коми Республикаын видз-му овмöслы государствосянь отсöг йылысь» Коми Республикаса Оланпас, Коми Республикаса Правительство шуис:

1. Урчитны 2010 воын республиканскöй рынокö ваян лимита видз-му овмöс прöдукциялысь, сырьёлысь да сёян-юанлысь лыддьöг да мында, мый вылö сетсьö субсидияöн государствосянь отсöг Коми Республикаса республиканскöй бюджет тшöт весьтö тайö шуöм дорö содтöд серти.

2. Коми Республикаса видз-му овмöс да сёян-юан министерстволы да сылöн мутас органъяслы 2010 воын республиканскöй рынокö ваян лимита видз-му овмöс прöдукциялöн, сырьёлöн да сёян-юанлöн лыддьöг да мында серти (тайö шуöмлöн 1 пунктöн урчитöм мында), мый вылö сетсьö субсидияöн государствосянь отсöгыс Коми Республикаса республиканскöй бюджет тшöт весьтö (водзö – лимита видз-му овмöс сырьё да сёян-юан прöдукция лыддьöг да мында),  юклыны (выль пöв юклыны) лимита видз-му овмöс прöдукциясö, сырьёсö да сёян-юансö видз-му овмöс прöдукция, сырьё да сёян-юан вöчысьяс костын Коми Республика мутасын видз-му овмöс прöдукция, сырьё да сёян-юан вöчан да вузалан мында тöд вылын кутöмöн пöрадокын, мый вынсьöдöма Коми Республикаса Правительствоöн.  
3. Индыны, мый лимита видз-му овмöс прöдукция,  сырьё да сёян-юан  лыддьöгö да мындаö пыртöны 2009 вося öшым тöлыссянь 2010 вося вöльгым тöлысьöдз  вöчöмасö, бöръясö лыддьöмöн.
4. Тайö шуöмсö олöмö пöртöм бöрся видзöдны Коми Республикаса Юралысьöс вежысь  - Коми Республикаса архитектура, стрöитчöм да коммунальнöй овмöс кузя министр И.А.Поздеевлы.

5. Тайö шуöмыс вынсялö сiйöс примитан лунсянь.

Коми Республикаса Юралысь                                                            В. Торлопов

Сыктывкар

2009 вося öшым тöлысь 22 лун

392 №

Коми Республикаса Правительстволöн

2009 во öшым тöлысь 22 лунся 392 №-а шуöм дорö

СОДТÖД

2010 воын Коми Республикаса республиканскöй бюджет тшöт весьтö государствосянь отсöг вылö субсидия сетан 

республиканскöй рынокö ваян лимита видз-му овмöс прöдукция, сырьё да сёян-юан 
ЛЫДДЬÖГ ДА МЫНДА
	Д/в №
	Видз-му овмöс прöдукция, сырьё да сёян-юан лыддьöг
	Мурталан ыджда
	Ваян мында

	1.
	Йöв
	тонна
	31200

	2.
	Скöт да чипан (начкан сьöкта)
	тонна
	3080

	3.
	Кольк
	сюрс штука
	135000

	4.
	Чери 
	тонна 
	140


Вудж. Коснырева Е.Г., 2003 пас 

